
ETMINANI GARÍ SALAR BAABOTE KOMYUNITHI ÓKKOL ETTÉFAK 
OÑNOR KOMYUNITHIR OURE POZITIV BAFE ASÓR DO. 

Etminani Laisen Óla Dheraivar Plan Loo: honó hóssa sara jan basaíbo. 
 

Nicá oílde Roktot Córabor Ciz (BAC) .08 % yá aró becí.  BAC zin .08 parsent yá aró becí oílde 

nicá lówar sóbut, ar BAC zin .18 parsent ya aró becí oílde nicá haálotot garí salar sóbut.  Uggwa 

manuícottú córab honor zoriya nicá doritfare.   

Maazur oílde oñnor jisímor oure honó dabair asór zinor zoriya oñne garí salai baccot 

munasef faísela gorí no faro.  Dabai iín nicár cíz, dhakthoror leíkka yá aáleíkka oítfare dabai 

oítfare.   Roktot Córabor Ciz (BAC) zin .05 parsent oílde oñne maazur de yíanor kanuni sóbut. 

Etminan oílde honó dabai yá córabar asór no foron.   Uggwa etminan dheraivar oílde zibaye 

honó córab yá nicár dabai no ha ar iíbattú laisen ase adde ekkan motor garí salaíbar maher.  

Ekkan Plan Bano 
Etminan Laisen Óla Dheraivar:  

• Hamica etminani laisen óla dheraivar loi garít soijjo, en uggwa dheraivar ziba nicár cíz no 

ha yá ziba dabair zoriya maazur noo.   

• Zodi kúcimanat córab taíle zaíbar age hon etminani laisen óla dheraivar oíbo he baabote 

ekkan plan goró.  

• Uggwá bála dusto oíba ar fus goríba zodi oñne bafodde honikka nicá goíjje yá maazur 

oíye.  Uggwa etminani laisen óla dheraivar faíte modot goró yá maháfuz garít soralla 

ekkan tekcire kool do.  Iítara garí salaito no diyó.  

• Baicca ókkolottú hamaha etminani laisen óla dheraivar loí garit sora foríbo. Baicaa 

ókkolore nicá óla yá maazur dheraivarottú héfazot goríbar ekkan plan rakíba.    

• 16 bosor hom boici baiccar fuñati nicá óla ya maazur dheraivar faíle Leandra's Law or 

matahátot bisar oíbo.  

NÍCA/MAAZURI LOI GARÍ SALAÍBAR (DWI) GUNÁRI ZANO 

CÓRAB LOÍ NICÁ DOIJJA YÁ NICÁR DABAI LOI MAAZUR 
 

Níca/Maazuri Loi Garí Salaíle (DWI) manuic ókkol, fémli ókkol adde komyunithi ókkolor 

nuksan oíbo.   Hádesa oíbo ar maasum manuic ókkol zohom faíbo yá mara zaíbo.  Nicá óla 

adde maazur dheraivarottú manincore héfazot goríbar kanun beci sokto ar iínor gúnari becí.   

Ze maincottú DWI ór kosúri sabet oíbo iítarattú zíyolot gola foritfare, garí solaíbar ejazot 

aárai felibo, iítaror ham aárai felibo, ar iítarar imígreconot asór foríbo.    

KOSÚRI/ZÍYOL/FÚN KOOL LOÍ BONGOÍJJE AR GREFTAR GOÍJJE/NALIC OÍYE  

GARI THANI LOÍZA/ZOMA RAKAR HÓSSA……………………… $300.00  

ZIYOL ADDE ZABIN…………………………………………….  $500.00  

KOSURMONOR WUKIL………………………………….…   $1000.00-$5000.00    

IMIGRECENOR WUKIL ..............................   $?????? 

FAIN/ZORIBANA………………………………………   $250.00-$2000.00     

 FURATDIYÁ INTHARLOK………………………………   $150.00  

CÓRAB FORIKKA……………………………….    $150.00  

VIKTHIMOR OURE ASÓR PÉNEL…………………………………  $50.00    

FORIKKA NOZORDARI……………………………   $250.00  

DDP……………………………………………………………..   $175.00  

DMV DEWANI CAZA………………………………………   $200.00  

CORTOR OURE LAISEN……………………………………   $100.00  

FORIKKA (FOTTI 3 BOSORE)………………………….   $250.00  

OÓTHU INSURENS…………………………………………….                ????? 

                                            MUKTH HÓSSAR THEG………………. $10,000.00 +  

OINNO MUMKIN HÓSSA ÓKKOL:  
OÑNOR YÁ OINNOZONOR JANOR NUKSAN  
AZADI NUKSAN 
IMIGRECONOR CAZA: 

• Green Card (haíl kadh) adde Citizenship (Decittá) faíte bazá 

• Duñraidiyar karwaíyit foríbo 

• Ameríkar hókumote decottú duñraídibo 


